Skólanefnd Grunnskólans í Hveragerði

Fundur  skólanefndar Grunnskólans í Hveragerði haldinn í fundarsal bæjarins, Sunnumörk, 11. desember 2006 kl. 17:00

Mættir voru undirritaðir: Ragnhildur Hjartardóttir, Helga Sigurðardóttir, Sigurður Einarsson, Ingibjörg Sigmundsdóttir, Róbert Hlöðversson, Anna Björg Níelsdóttir, Dagbjört Helga Guðmundsdóttir, Sigurður Einarsson,  Sigurbjörg Sara Sveinsdóttir,Inga Lóa Hannesdóttir, Garðar Rúnar Árnason, Guðjón Sigurðsson, Ólafur H. Jóhannson verkefnisstjóri og Páll Leó Jónsson sem ritaði fundargerð.

Formaður bauð fólk velkomið. Engar athugasemdir komu fram við fundarboð.

Dagskrá:

Skólastefna Hveragerðisbæjar – Ólafur H. Jóhannsson

Skýrsla skólastjóra

Trúnaðarmál

Skólastefna Hveragerðisbæjar.

Mættur var á fundinn Ólafur H. Jóhannsson aðjúnkt frá KHÍ til að ræða við nefndarmenn um gerð skólastefnu. Var hann boðinn velkominn og honum gefið orðið.

Lagði áherslu á að líta bæri á stefnumótunarvinnu sem mótun á framtíðarsýn. Framtíðarsýn er opinbert samkomulag sem meirihluti starfsmanna deilir sameiginlega og byggist á gildum, viðhorfum, tilgangi og markmiðum. Allir sem hagsmuna hafa að gæta hafi áhrif á mótun hennar svokallaður stýrihópur, innan hans starfi framkvæmdarnefnd eftir þörfum. Mikilvægt sé að stefnan sé skýr og beinist að aðalatriðum. Ólafur kom inn á þátt starfsmanna, sveitarfélagsins og fræðsluumdæmisins varðandi gerð skólastefnu grunn- og leikskóla auk tónlistarskóla ef svo bæri undir.

Áætlaður tími við þessa vinnu verði um það bil eitt ár.

Líflegar umræður fóru fram meðal fundarmanna og svaraði Ólafur fjölda fyrirspurna.

Skólanefnd leggur til við bæjarstjórn að heimilað verði að stofna stýrihóp til að vinna að mótun skólastefnu fyrir Hveragerðisbæ.

Stýrihópurinn verði skipaður fulltrúum eftirtalinna aðila:

Fulltrúar úr skólanefnd, meirihluta, minnihluta og Ölfusi.

Fulltrúar frá stjórnendum leik- og grunnskóla, frá starfsmönnum leik- og grunnskóla, foreldrafélögum, tónlistarskóla, nemenda og íþrótta - og tómstundarfulltrúi.

Formanni skólanefndar er falið að leita eftir tilnefningum þeirra aðila sem að framan er talið í starfshóp um mörkun skólastefnu.

Skýrsla skólastjóra

Föstudaginn 1. desember kynnti slökkviliðsstjóri, Snorri Baldursson, starfsfólk skólans réttu viðbrögðin við eldsvoða. Brunaæfing er í undirbúningi og fer fram á næstu dögum.

Miðsvetrarprófin eru í gangi þessa dagana og eru þau tekin samfara hefðbundnum skóladegi en þar er um nýbreytni að ræða á unglingastigi. Æfingapróf í tengslum við samræmdu prófin fara svo fram í febrúar. Þau þreyja nemendur tíunda bekkjar auk nokkurra nemenda í  níunda bekk sem ætla að taka samræmt próf í einstökum greinum í vor.

Mikill metnaður var lagður í vinnu í tengslum við Dag íslenskrar tungu.

Dagur íslenskrar tungu yngsta stig

Nemendum var gerð grein fyrir mikilvægi þess að vanda sig við móðurmálið. Þau kynntust skáldunum Stefáni Jónssyni, Jónasi Hallgrímssyni og Þórarni Eldjárn. Lásu ljóð eftir þá sungu 

og leikléku. Einnig kváðust þau á og fóru með vísur. Að lokum sungu þau saman lagið “Á íslensku má alltaf finna svar”.      
Dagur íslenskrar tungu miðstig

Á degi íslenskrar tungu var dagskrá í salnum. Þar hófst formlega Stóra upplestrarkeppnin sem við höfum tekið þátt í undanfarin ár með ágætum árangri.

Tveir nemendur úr 7. bekk lásu kafla úr bókinni Fróði og allir hinir grislingarnir sem er eftir Ole Lund Kirkegaard. Þar sungum við líka saman Ég bið að heilsa eftir Jónas Hallgrímsson og Ísland er land þitt eftir Margréti Jónsdóttur.

Þegar þessu var lokið fóru nemendur út í bæ með verkefni (ljóð) sem þau höfðu samið og hengdu þau upp í verslunarmiðstöðinni, á ljósastaura og í sundlauginni ( bæði í heitu pottana og inni).

Dagur íslenskrar tungu elsta-stig

Brotin var upp hefðbundinn skóladagur í tilefni af degi íslenskrar tungu. Notast var við boðlestur, sem er nýjung við lestur. Þá lesa nemendur líkt og um „boðhlaup“ sé að ræða. Gengið var frá skóla og niður Breiðumörk og lesið. 

Disneyrímur Þórarins Eldjárn voru lesnar. Áttundu bekkir riðu á vaðið og lagt var af stað frá skólanum rétt upp úr 8:00, hver nemandi las eitt erindi, næstir fóru svo 9. bekkir um kl.8:40 og 10. bekkur rak lestina strax að loknum löngu frímínútum. Það verður að segjast eins og er að ekki viðraði vel til útilesturs þennan dag. Um 10°C frost og talsverður vindur. Nemendur stóðu sig þó allir með prýði og höfðu þrátt fyrir kuldann gaman af uppátækinu. 

Samlestur fór fram í skrúðgarði kl. 11:30. Fundinn var alveg hreint ágætur texti eftir séra Helga Sveinsson. Stormuðu þá allir bekkir saman út í skrúðgarð og þar var samlesið.

Jóla opið hús

28. nóv. var árvisst jóla opið hús á miðstigi.

Þar komu nemendur saman, hlustuðu á jólalög og föndruðu ýmislegt.

Þar var m.a. í boði að brenna möndlur, baka piparhnetur, útbúa skreytingar fyrir dagatalakertin ( í ár voru búnar til yfir 20 skreytingar), búa til servettuhring, sauma jólatré og hjörtu úr filti, skera út hús til að setja í gluggana og jólakortagerð. Þá fóru líka nokkrir í gönguferð út í myrkrið með vasaljós. 

Föndurdagur foreldrafélagsins fór fram miðvikudaginn 6. desember og lukkaðist vel að vanda.

Að lokum lagði skólastjóri fram dagskrá desembermánaðar.

Trúnaðarmál.

Guðjón Sigurðsson vék af fundi.

Fært til bókar í trúnaðarbók.

Guðjón Sigurðsson tók aftur sæti á fundinum.

Fært til bókar í trúnaðarbók.

Fleira ekki tekið fyrir og fundi slitið kl. 18:45

